[image: image1.png]BASHKIA
TIRANE





R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M

Nr. 162, datë 17.12.2021
“PËR 
DISA SHTESA NË VENDIMIN NR.172, DATË 21.12.2020, TË KËSHILLIT BASHKIAK “PËR MIRATIMIN E PROGRAMIT BUXHETOR AFATMESËM 2021-2023 DHE DETAJIMIN E BUXHETIT TË BASHKISË SË TIRANËS PËR VITIN 2021, TË NDRYSHUAR”” 
Në mbështetje të nenit 8 pika 2, nenit 9, pika 1, nënpikat 1.1 shkronja “b”, pika 1.3 shkronja “c” nenit 41, pika 1, neni 54, shkronja “dh”, nenit 55, pikat 3 dhe 6 të ligjit nr. 139/2015 “Për vetëqeverisjen vendore"të ndryshuar, nenit 113 të ligjit nr.44/2015, datë 30.04.2014 “Kodi i Procedurave administrative i Republikës së Shqipërisë”, ligjit nr. 68/2017 “Për financat e vetëqeverisjes vendore”, nenit 43, të ligjit nr. 9936 datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar, ligjit nr. 137/2020 “Për buxhetin e vitit 2021”, të ndryshuar, Aktit Normativ nr.34, datë 03.12.2021 “Për disa ndryshime në ligjin nr. 137/2020 “Për buxhetin e vitit 2021”, të ndryshuar””, vendimit nr. 590, datë 13.10.2021, të Këshillit të Ministrave “Për disa ndryshime dhe shtesa në vendimin nr. 202, datë 05.03.2020 të Këshillit të Ministrave “Për përdorimin e fondit të rindërtimit, për financimin e rindërtimit të banesave individuale, ndërtimin dhe rikonstruksionin e Infrastrukturës Publike, si dhe çdo ndërhyrje tjetër në funksion të rindërtimit të këtyre banesave, të ndryshuar”, vendimit nr. 591 datë 13.10.2021 të Këshillit të Ministrave “Për disa ndryshime dhe shtesa në vendimin nr.307, datë 16.04.2020, të Këshillit të Ministrave “Për përdorimin e fondit të rindërtimit për financimin e ndërtimit dhe të rikonstruksionit të infrastrukturës publike në Zonat e Reja, të shpallura për zhvillim të detyruar, të ndryshuar”, vendimit nr. 612, datë 20.10.2021, të Këshillit të Ministrave “Për disa ndryshime dhe shtesa në vendimin nr. 212, datë 11.03.2020 të Këshillit të Ministrave “Për përdorimin e fondit të rindërtimit për financimin e rindërtimit të objekteve arsimore, të ndryshuar”, vendimit nr. 715, datë 24.11.2021 të Këshillit të Ministrave “Për përdorimin  e fondit të rindërtimit, për financimin e rikonstruksionit e të riparimit të mjediseve në bashkëpronësi ose të përbashkëta në ndërtesa (pallat) në Bashkitë Tiranë, Durrës dhe Mirditë”, udhëzimit nr. 9, datë 20.03.2018 të Ministrit të Financave për “Procedurat standarde të zbatimit të buxhetit”, udhëzimit plotësues nr.4, datë 25.01.2021 të Ministrit të Financave për “Zbatimin e buxhetit të vitit 2021”, me propozim të Kryetarit të Bashkisë, Këshilli Bashkiak, 

  V E N D O S I:
Në vendimin nr.172 datë 21.12.2020 të Këshillit Bashkiak “Për miratimin e programit buxhetor afatmesëm 2021-2023 dhe detajimin e buxhetit të Bashkisë së Tiranës për vitin 2021”, të ndryshuar, bëhen ndryshimet si më poshtë:
1. Të miratojë detajimin e shtesës së fondeve të rindërtimit për vitin 2021, akorduar në formën e transfertës së pakushtëzuar për financimin e ndërtimit dhe rikonstruksionit të infrastrukturës publike në zonat e reja të shpallura për zhvillim, për financimin e rindërtimit të banesave individuale, për financimin e rindërtimit të objekteve arsimore si dhe për financimin e rikonstruksionit e të riparimit të mjediseve në bashkëpronësi ose të përbashkëta në ndërtesa (pallat) në programin e Shërbimeve Publike Vendore, Programin e Zhvillimit, Programin e Planifikimit Urban Vendor, Programin e Arsimit bazë përfshirë arsimin parashkollor, si dhe në Programin Mbrojtja nga Zjarri dhe Mbrojtja Civile sipas pasqyrës nr.1, pjesë përbërëse e këtij vendimi.
2.  Të miratojë detajimin e shtesës së fondeve akorduar në formën e transfertës specifike për vitin 2021 për shlyerjen e detyrimeve të prapambetura në programin Planifikim Menaxhim dhe Administrim sipas pasqyrës nr.2, pjesë përbërëse e këtij vendimi.
3. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Punëve Publike, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, si dhe Drejtoria e Përgjithshme Juridike e Aseteve dhe Licencimit, për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”, i ndryshuar.

